
Consumo critico. Cara a unha transformacion
colectiva na era globalizada Galiza

O presente artigo trata de facer unha aproximacion aos conceptos basicos do activismo a través do consumo, da
suia importancia, do contexto e da necesidade de que a transformacién pretendida vefia da man dun movemento

colectivo e solidario.

O poder do consumo é un tema de vital importancia nos
nosos tempos. Nas décadas dos 80 e 90, aquelas per-
soas que buscabamos un consumo mais ético e cons-
ciente atopabamos nas tendas de Comercio Xusto un
referente de xustiza. Ali garantiase a calidade do que
comprabas e a tia compra convertiase nun exercicio de
igualdade e compromiso social. Estes pequenos espa-
zos, impulsados por ONGD's (Organizaciéns Non Gober-
tamentais para o Desenvolvemento), colaboraban direc-
tamente con produtores de paises en desenvolvemento,
o que fortalecia un sistema alternativo ao asistencialis-
mo predominante naquela época. Non se trataba s6 de
"axudar", senén de outorgarlles o poder de participar
de maneira igualitaria no sistema capitalista e garantir
unha serie de dereitos fundamentais.

Con todo, & medida que nos globalizabamos, tanto a
economia como as sociedades e as poboacidons huma-
nas volvianse cada vez mais interconectadas a través de
relaciéns comerciais, sociais e politicas. Isto fixo que nos
volveramos mais interdependentes e vulnerables as de-
cisiéns que se toman a nivel internacional. E importan-
te ter en conta que non todos os paises e actores eco-
némicos tefien a mesma capacidade de influencia nos
organismos que rexen e definen as regras comerciais.

Legumes a granel - Xesus Ponte

A globalizacién trouxo consigo alglins aspectos positi-
VOS, COMOo 0 acceso case ilimitado & informacién, pero
tamén moitos negativos, como a cadea de subministro
alimentario controlada por grandes grupos corporativos
e compafiias transnacionais, que impofien os seus inte-
reses sobre outros actores da cadea.

Esta realidade globalizada permitiunos cofiecer de pre-
to outras realidades, enormes desigualdades e as loitas
contra elas. Pasamos de ter unha conciencia limitada &
informacién proporcionada polas ONGD's, que no pasa-
do estaban fortemente influenciadas pola relixién (co seu
consonte vinculo co asistencialismo e o colonialismo), a
unha conciencia mais ampla e menos polarizada entre o
Norte e o Sur Global. Esta evolucién achegounos a alter-
nativas de activismo a través do consumo, como a Loita
Campesifia, a Soberania Alimentaria e a Agroecoloxia.
Abriuse asi unha nova opcién que fixo que tomasemos
plena conciencia de que consumir € un acto politico.

E necesario reflexionar sobre os nosos habitos de con-
sumo e ser conscientes do impacto que ten este sistema
econdmico que nos empurra a consumir constantemen-
te cousas que non precisamos, como se o planeta tivese
recursos ilimitados. Tomar conciencia dos efectos das

nosas accions lévanos a un proceso de toma de concien-
Cia politica e, & vez, a buscar formas alternativas de con-
sumo, producién e distribucion mais xustas, igualitarias
e medioambientalmente responsables.

Do "consumo responsable” ao "consumo critico"

Ata hai pouco, a esta forma de consumo alternativo e
mais consciente e coherente co activismo social cha-
mabaselle "consumo responsable". Con todo, na ac-
tualidade, algunhas que empregamos este termo esta-
mos a cambialo por un que nos parece mais axeitado
en canto a responsabilidade compartida. O consumo
responsable pode levarnos a atribuirlle & consumidora
toda a responsabilidade do acto e das suas consecuen-
cias, en lugar de recofiecer que, ainda que temos res-
ponsabilidade, as empresas tefien un papel moito mais
importante & hora de decidir que modelo de producién
e distribucion reproducen, asi como os gobernos ao su-
cumbir as sUas presiéns e manter marcos lexislativos e
institucionais que favorecen as grandes corporaciéns en
detrimento das pequenas produtoras e distribuidoras e,
en Ultima instancia, da cidadania no seu conxunto.

Limitar esa responsabilidade e facela mais acorde as
realidades individuais é o que se pretende desde o co-
lectivo Carro de Combate’ co uso do termo "consumo cri-
tico" como definicién deste tipo de activismo, o que nos
achega a un lugar de responsabilidade compartida. Non
€ 0 mesmo que unha traballadora esgotada e sometida
a publicidade constante compre algo que que o xerente
dunha empresa contaminante tome unha decision. Ain-
da que ambos consomen, o contexto dun e doutra, asi
como o impacto da stia actuacién, non tefien nada que
ver.

Isto non significa que debamos desvincularnos da idea
de que a través do consumo, como un acto cotia e ne-
cesario, podemos modificar a nosa realidade. Con todo,
se 0 entendemos como un acto politico, non podemos

pensalo féra da sta dimension colectiva. Non abonda
con modificar os patréns de consumo individual, senén
que debemos organizarnos, vincularnos, cofiecernos e
intercambiar formas de accién e vida. Debemos mirar
cara ao Sur Global e escoitar as que sofren as opresiéns
mais severas para comprender verdadeiramente como
funciona o sistema no que vivimos.

E importante, como mencionamos anteriormente, limi-
tar a nosa responsabilidade individual sen desvincular-
nos dela, pero sendo coidadosas coa aspiracion de co-
herencia cos nosos valores éticos e principios politicos
ao consumir. As opcidns reais de cada persoa estan moi
determinadas polo seu lugar de residencia, clase social e
outros condicionantes individuais e sociais, 0 que pode
facer que o consumo libre de efectos negativos para
as persoas ou o medio ambiente sexa moi complexo.
Non caiamos na frustracion de non facelo perfecto nin
no dogmatismo de pretender que todas sigan 0s Nosos
criterios, nin esquezamos que non so se trata das con-
diciéns materiais doutras persoas, sendén tamén de que
non estamos na mesma fase no que respecta & nosa
conciencia politica ecoléxica.

Na préactica, acadar un equilibrio pode non ser doado,
pero hai unha maxima que deberia servirnos de modelo
a seguir: apostar pola organizacién colectiva e os vincu-
los. Non é o mesmo comprar un produto ecol6éxico nun
supermercado convencional que obtelo da economia
social, onde a confianza é primordial.

A Soberania Alimentaria emerxe como unha forza aglu-
tinadora de loitas no sector da alimentacion, que é onde
a sociedade se mobilizou mais en busca de formas al-
ternativas de producion e consumo. Iso non é sorpren-
dente, xa que a alimentacion é o consumo mais basico e
a producion e preparacién de alimentos é a forma mais
esencial de manter a vida. A Soberania Alimentaria, po-
pularizada nos anos 90 a través da Via Campesifia, repre-
senta o dereito dos pobos a decidir que, como e quen o

produce. Isto implica cuestionar profundamente a orga-
nizacién actual dos mercados agricolas e financeiros.

Alternativas preto de nés

Dentro de todos estes movementos, existen diversas
opcions no noso territorio mais préximo. Os mercados
agroecoloxicos, os grupos de consumo e as tendas coo-
perativas son algunhas delas.

Os mercados agroecoldxicos transmiten a importan-
cia da alimentacién ecoléxica como instrumento de
transformacién social, ao enfocarse na confianza e na
creacién de comunidade. E importante distinguilos dos
mercados instrumentalizados polo capital que simple-
mente buscan aproveitar a etiqueta ecoléxica sen xerar
un impacto social e ambiental positivo. Un exemplo de
mercado agroecoléxico seria o Lusco e Fusco de Santia-
go de Compostela que se celebra cada martes no par-
que de Belvis.

Os grupos ou cooperativas de consumo agrupan per-
soas dun mesmo territorio co obxectivo de consumir de
maneira critica, ecoldxica e solidaria co mundo rural, ao
establecer relacions directas entre consumidores e pro-
dutores a través de circuitos curtos de comercializacion.
Existen duas grandes modalidades de grupos, aqueles
que agrupan consumidoras e produtoras e outros que
s6 estan formados por consumidoras. Nos primeiros,
a vinculacién entre os seus membros é forte, xa que
adoita haber un compromiso estable de solidariedade
mutua, na que as consumidoras garanten a compra to-
tal da agricultora anticipadamente, solidarizandose nos
beneficios e nas perdas. Incluso nalglns casos, os mem-
bros apoian as produtoras axudando nas fincas algins
dias ao ano. No segundo, a relacién é mais laxa, ainda
que se mantén, iso si, a relacién de confianza e cofiece-
mento mutuo. Exemplo deste seria a cooperativa Zoca-
mifioca da Corufia ou Arbore de Vigo.

As tendas cooperativas serian unha terceira modalida-
de na que existe unha profesionalizacién do traballo
onde as persoas socias gozan dalgun beneficio respecto

do resto de consumidoras, xa que adoitan ter tendas
abertas ao publico xeral. Un exemplo seria a cooperati-
va Bico de Grao de Lugo.

Todas estas ferramentas de acciéon baséanse na defen-
sa da Soberania Alimentaria e, polo tanto, dun modelo
mais xusto e igualitario no que o prezo dun alimento re-
munere o valor do traballo, asi como os cofiecementos
e valores tradicionais defendidos polas campesifias e a
sUa contribucién a creacién de comunidade. Estes son
espazos nos que transformar a infame cadea global na
que se converteu o sistema alimentario global, a través
do acceso a alimentos ambientalmente sostibles e so-
cialmente xustos.

Cada dia son mais numerosos os movementos e acti-
vismos vinculados & alimentacién como resposta a con-
centraciéon do sector agroalimentario nunhas poucas
empresas, as cales homoxeneizan sabores e experien-
cias arredor da comida. Estas iniciativas de resistencia
converxen cada vez mais con outros movementos para
promover unha transformacion politica real e impres-
cindible, como as finanzas éticas, os feminismos, o eco-
loxismo e o antirracismo.

Pretendemos, a través deste pequeno artigo, achegar
varios conceptos relacionados co activismo a través do
consumo, desde a sla contextualizacién, a posicion das
stias defensoras respecto do movemento en si mes-
mo e as opcions de accion. Poderiamos resumir todo
o falado en que temos unha responsabilidade relativa
pero relevante na construcién dun mundo mellor, como
axentes solidarias, temos a capacidade de transformar
localmente o sistema actual e para facelo non nos que-
dara outro remedio que facelo de xeito colectivo e co-
munitario.

Notas

1 Proxecto de investigacion xornalistica nado en 2012 e formado por Na-
zaret Castro, Laura Villadiego e Aurora Moreno.

